
Na osnovu Statuta NS TK-a Izvršno odbor   Nogometnog saveza Tuzlanskog kantona, na sjednici održanoj  28.08.2025.godine donio je slijedeće:


PROPOZICIJE 
[bookmark: _Hlk206499495]Takmičenja za omladinske lige NS TK-a 
za takmičarsku sezonu 2025/2026.


OPŠTE ODREDBE,

Član 1.

Propozicijama se utvrđuje način rukovođenja i organizovanja Prvenstva Nogometnog saveza Tuzlanskog kantona za omladinske selekcije  mlađih pionira, pionira,  kadetska  liga, kao i dječji nogomet predpioniri 2014,  te pjetlići  godišta 2015,16,17.,  u  takmičarskoj sezoni 2025/2026.


RUKOVOĐENJE TAKMIČENJEM

Član 2.
Nogometni Savez Tuzlanskog kantona donosi kalendar takmičenja, a takmičenjem rukovodi Komesar za omladinski nogomet NS TK-a. 
Takmičenje će se odvijati u skladu sa propisima FIFA, Međunarodnim Fudbalskim Bordom i pozitivnim propisima fudbalske organizacije NS/FS BiH i ovim propozicijama.
Utvrđeni raspored odigravanja utakmica se ne može mijenjati, ekipa koja iz neopravdanih razloga napusti  takmičenje kažnjava se novčanom kaznom od 300,00 KM, a protiv odgovornih lica pokrenut će se disciplinski postupak po službenoj dužnosti.
Klub koji se neopravdano ne pojavi na utakmici, dužan je drugom klubu isplatiti troškove koje je klub imao za organizaciju utakmice, kao i troškove službenih osoba, u fiksnom iznosu od 200 KM.
Kotizacija kvalitetnu ligu pionira i pretpionira u takmičarskoj sezoni iznosi 600 (šesto) KM (300 KM za svaku polusezonu takmičenja – pioniri 150, pretpioniri- mlađi pioniri 150). 
Kotizacija za  kadete, pionire, mlađe pionire i samostalne lige pionira  200 (dvijesto) KM, (100 KM za svaku polusezonu).
Kotizacija za dječji nogomet (pjetlići i pretpioniri) 100 (sto) KM , (50 KM za svaku polusezonu).
Klubovi će kotizaciju za takmičenje uplaćivati na žiro račun Nogometnog saveza  TK-a.
Kotizacijom se finansira reprezentativne omladinske selekcije NS TK-a, rad organa koji u procesu takmičenja razmatraju pitanja takmičenja i donose odluke u vezi sa takmičenjem, kao i izvršavanje administrativno-tehničkih poslova. 
Klubovi su obavezni prvi dio kotizacije za jesenji dio prvenstva  u iznosu od 50% za jednu selekciju uplatiti do početka prvenstva, a drugi dio u u istom iznosu   do početka drugog dijela prvenstva. 
Klubovi koji u predviđenom roku ne izvrše uplatu kotizacije ne mogu početi takmičenje. 
Izuzetno može se odobriti prolongiranje uplata dijela kotizacije, po posebnoj Odluci Saveza.


RASPORED I TRAJANJE UTAKMICA

Član 4.
Raspored utakmica određuje se žrijebom koji se obavlja prije početka prvenstva. 
Klubovi su obavezni u roku od 30 dana prije prvenstva dostaviti podatke o mjestu (stadionu) odigravanja utakmica na kojima su domaćini i druge relevantne podatke (Prijavni obrazac). 
Utakmice kadetske lige igraju se 2x40 minuta, a utakmice pionirskih liga igraju se 2x35 minuta, utakmice mlađih pionira  igra se 2x30  minuta.   Odmor traje 10  minuta.
Utakmice dječjeg nogometa igraju se vremenski prema posebno definisanim pravilima (dodatak).

SUDIJE I DELEGATI

Član 5.
Nadležni organi određuju sudije i delegate sa liste sudija i delegate, koji pored Primjene Propozicija takmičenja, Pravilnika o nogometnim takmičenjima, dužni su se pridržavati kodeksa ponašanja i odjevanja.
Na svim utakmicama  omladinskih liga delegiraju se  glavni sudija, 2 asistenta i delegat utakmice, Izuzetno zbog nedostatka sudija na utakmicama može se delegirati 1 sudija i delegat. 
Službenim licima za utakmice omladinskih liga NS TK-a   pripadaju sljedeće naknade: 
· glavni sudija – 35 KM, asistenti po 25  KM  i delegat 35 KM (jedna utakmica) (120 KM)

Kadetska  liga: glavni sudija – 35 KM, asistenti po 25  KM  i delegat 35 KM (jedna utakmica) (120 KM).

Utakmice dječji nogomet 2014,  pjetlići 2015,16,17,  sudi jedan sudac i delegat. Pripadajuće takse su: 
· 35  KM sudija i 35 KM delegat (jedna utakmica) - (70 KM),  

Troškovi se isplaćuju odmah nakon utakmice ili putem računa u roku od 48 sati po odigravanju utakmice.  
Klub koji ni 48 sata nakon odigrane utakmice ne izvrši isplatu pripadajućih troškova službenih lica, automatski je suspendovan i sve do izmirenja finansijske obaveze ne može igrati zvanične utakmice, a zbog zanemarivanja obaveza bit će disciplinski sankcioniran u skladu sa Odlukom broj 3027/25. 
Klub gost je dužan dostaviti na uvid uplatnice ili potpisan nalog o isplati službenih lica sa predhodne utakmice

 
U slučaju da utakmica nije odigrana iz razloga za koji službena lica ne snose krivicu, pripada im 50'% od predviđene takse, a delegatu taksa u iznosu 100%.
Ukoliko se delegira sudac i delegat iz drugog mjesta/grada/, a zbog  nedostatka sudaca iz mjesta ekipe domaćina ili drugih razloga o čemu odlučuje Komisija,  istim pripadaju troškovi prevoza u visini 20 KM.

Posebna napomena: U slučaju  nedostatka sudaca omogućiti starijim sucima i delegatima koji nisu na listama da pomognu  u cilju odigravanja utakmica uz saglasnost Komesara za takmičenje omladinskih liga NS TK.a


Član 6.
Utakmice  se vode  kroz COMET informacioni sistem.
U slučaju nedostatka internet konekcije i na drugim ligama Zapisnik sa utakmice sastavlja se u tri primjerka, od kojih jedan preuzima delegat i dostavlja  NS TK-a, a po jedan pripada klubovima. Delegat je dužan naknadno unijeti podatke u Comet.

IGRALIŠTE

Član 7.
Utakmice se igraju na travnatim terenima i terenima sa umjetnom podlogom registrovanim i primljenim za odigravanje fudbalskih/nogometnih utakmica.
Obavezne dimenzije igrališta u Kantonalnoj ligi  Kadeta, Pionira i Mlađih pionira (predpionira koji učestvuju u takmičenju na višem nivou- završnica) su 90 x 45 kao i tereni sa dimenzijama 100 x 64, sa ogradom visine minimum 1,20m, udaljenom od uzdužne i poprečne linije 3 (tri) metra.
Na igralištu treba da postoje kabine za rezervne igrače i delegata.


ORGANIZACIJA UTAKMICA

Član 8.
Sve utakmice Prvenstva NS TK-a organizuju klubovi – domaćini i iste moraju biti u skladu sa Pravilnikom o nogometnim takmičenjima i Propozicijama takmičenja.
Takmičenje se vodi kroz COMET informacioni sistem. 
Klub koji ne obezbjedi uslove za korištenje COMET informacionog sistema bit će sankcionisan u skladu sa Disciplinskim pravilnikom.
Na stadionima klubova za utakmice Omladinske lige u službenom prostoru za zapisnik, klub domaćin treba da obezbijedi: ispravan kompjuter sa štampačem i ispravnom internet konekcijom za potrebe COMET informacionog sistema. 
Na stadionu treba biti posebna prostorija za sastavljanje zapisnika. 
Za odigravanje prvenstvenih utakmica domaćin je dužan osigurati najmanje tri lopte za svaku od utakmica.
Klubovi su odgovorni za ponašanje svojih igrača, službenih osoba, članova, navijača i svake druge osobe koja obavlja dužnost na utakmici u ime kluba. 
Klubovi su dužni izvršiti najavu javnog skupa u MUP-u. Ukoliko klub ne najavi Skup a na stadionu tokom odigravanja utakmice obezbjedi prisustvo pripadnika PU/PS utakmica će se igrati. U suprotnom utakmica se neće igrati, a klub snosi odgovarajuće takmičarske i  disciplinske sankcije. 
Svaki klub organizator utakmice  je dužan imati akreditovanog fiziterapeuta tokom utakmice. Ukoliko nema klub akredidovanog fiziterapeuta, isti je dužan obezbjediti ljekara u suprotnom utakmica se neće igrati.  U suprotnom utakmica se neće igrati, a klub snosi odgovarajuće takmičarske i  disciplinske sankcije.
Za ostale propuste u organizaciji utakmice klubovi će snositi takmičarske i disciplinske posljedice prema važećim propisima NS FBiH i NS/FS BiH.







ODLAGANJE UTAKMICA

Član 9.
Utakmica se može odložiti iz opravdanih razloga ukoliko klub dostavi zahtjev sedam dana prije utvrđenog termina za odigravanje utakmice. 
Nakon tog roka, utakmica se izuzetno iz opravdanih razloga može odložiti odlukom organa koji rukovodi takmičenjem.
Ukoliko klub napusti takmičenje podliježe Disciplinskom pravilniku.


IGRAČI I TIMOVI

Član 10.
Klub je obavezan za odgovarajuću selekciju/tim u NS TK –a 15 dana prije početka prvenstva dostaviti spisak igrača, uredno registriranih igrača. 
U slučaju neopravdanog nenastupanja na utakmici klub će snositi takmičarske i disciplinske posljedice u skladu sa odredbama Pravilnika o nogomentim takmičenjima i Disciplinskog pravilnika. 

Utakmice mlađji pioniri, pioniri, kadeti i igraju 11:11 . Tokom utakmice može se izvršiti zamjena najviše 7 (sedam) igrača u svim kategorijama (6 igrača i golman)

Utakmice predpionira 2014 igraju se 8 igrača +1 golman. Tokom utakmice može se izvršiti zamjena najviše 5 (pet) igrača (4 igrača i golman).

Utakmice stariji pjetlići igraju 2015  igraju se 8 igrača +1 golnan. Tokom utakmice može se izvršiti zamjena najviše 5 (pet) igrača (4 igrača i golman).

Utakmice mlađi pjetlići igraju  2016 igraju 7+1 (rezervni 5) (4 igrača i golman).

Utakmice pjetlići igraju 2017  igraju 5+1  (rezervni 5) (4 igrača i golman).


PRAVO NASTUPA I ZAMJENE IGRAČA

Član 11.

Pravo nastupa na utakmicama  pjetlića 2017.  u takmičarskoj 2025/2026 godini imaju igrači rođeni 2017.  godine i godinu mlađi.

Pravo nastupa na utakmicama  mlađi pjetlići 2016.  u takmičarskoj 2025/2026 godini imaju igrači rođeni 2016.  godine i godinu mlađi.

Pravo nastupa na utakmicama  stariji pjetlića 2015.   u takmičarskoj 2025/2026 godini imaju igrači rođeni 2015. godine i godinu mlađi.

Pravo nastupa na utakmicama  predpioniri 2014.   u takmičarskoj 2025/2026 godini imaju igrači rođeni 2014. godine i godinu mlađi.

Pravo nastupa na utakmicama  mlađih pionira   u takmičarskoj 2025/2026 godini imaju igrači rođeni 2013. i godinu mlađi.

Pravo nastupa na utakmicama pionirske  lige u takmičarskoj 2025/2026 godini imaju igrači  rođeni 2011. i godinu mlađi.

Pravo nastupa na utakmicama kadetske lige u takmičarskoj 2025/2026 godini imaju igrači  rođeni  2009 i godinu mlađi.

Izuzetno mogu nastupiti i igrači  koji su godinu dana mlađi od naznačenih godina, ukoliko su na osnovu specijalnog ljekarskog pregleda proglašeni sposobnim za nastupe na tim utakmicama, pod uslovom da je to i uvedeno u igračkoj legitimaciji. 


Na utakmici može nastupiti samo igrač sa validnim ljekarskim pregledom koji je upisan u igračku legitimaciju, sa validnim datumom, pečatom zdravstvene ustanove i ljekara. 

Igrači ne mogu u istom danu nastupati za dvije selekcije (dvije utakmice).

Ljekarski pregled važi 4 mjeseca, a za igrače starije od 17 godina šest mjeseci. Izuzetno, igrač može nastupiti sa potvrdom o izvršenom ljekarskom pregledu, ali samo za tu utakmicu. 

Delegat igraču bez validnog ljekarskog pregleda neće dozvoliti da nastupi na utakmici.


IDENTITET IGRAČA
Član 12.

Identitet igrača utvrđuje se na osnovu COMET sistema, izuzetno na osnovu sportske legitimacije NS TK-a ili ličnih isprava (pasoš), a  slučaju utvrđivanja identiteta putem ličnih isprava, delegat je u u izvještaju obavezan upisati broj pasoša. 
Delegat je obavezan prije početka svake utakmice izvršiti identifikaciju igrača na način što će izvršiti upoređivanje fotografije na igračkoj legitimaciji, sa likom igrača, kao i broj dresa sa zapisnikom utakmice. 

Ukoliko se identitet utvrđuje na osnovu ličnih isprava, a protivnički klub najavi žalbu, klub je obavezan komesaru za takmičenje dostaviti sportsku legitimaciju u roku od 24 sata po odigranoj utakmicim, ukolio se igrala utakmica subotom 48. sati po odigranoj utakmici.

Ekipe koje imaju više od jedne selekcije u nekoj od istih kategorija, obavezne su kancelariji Saveza dostaviti spisak igrača po selekcijama prije početka svake polusezone, a isti će se proslijediti svim ekipama određene grupe, iz razloga što je zabranjeno vršiti prebacivanje igrača iz jedne u drugu ili treću selekciju iste kategorije u toku sezone, osim u slučajevima kada igrači sa spiska jedne selekcije nisu nastupali za istu selekciju u toku polusezone. Ukoliko se ipak ovo desi, ekipa će snositi takmičarske posljedice, dok će se trener i odgovorna osoba ekipe kazniti novčanom kaznom od 100 KM. Ukoliko se prekršaj ponovi kazna iznosi 300 KM i pokreće se disciplinski postupak protiv trenera i odgovornh lica ekipe.

Član 13.

Klubovi su obavezni voditi evidenciju opomenutih igrača, te evidenciju isključenih igrača te po potrebi tačnost evidencije provjeriti u Sekretarijatu za takmičenje. 
U slučaju nastupa igrača pod suspenzijom, takmičarske posljedice će snositi klub, a prema odredbama DP NS/FS BiH, posljedice će snositi klub, igrač i službena osoba kluba koja je suspendovanog igrača stavila u tim.

SLUŽBENE OSOBE KLUBA (TRENERI i dr.)

Član 14.
Svaki klub na utakmicama pretpionira, pionira, kadeta i pjetlića mora obavezno imati licenciranog službenog predstavnika.
Klub je obavezan da u skladu sa normativima vaspitno-pedagoškog rada i obavezama iz takmičenja, na svakoj utakmici ima trenera sa C/B/A UEFA licencom. 



Treneri su obavezni da posjeduju Trenersku takmičarsku akreditaciju Centra za edukaciju kadrova NS/FS BiH, sa odgovarajućim datumom validnosti. 
Klub domaćin mora imati fizioterapeuta ili liječnika. 
Delegat je obavezan prije početka svake utakmice izvršiti identifikaciju u zapisnik prijavljenih službenih osoba kluba (predstavnik kluba, trener, fizioterapeut  itd.) na način što će izvršiti upoređivanje fotografije na licenci/akreditaciji, sa likom osobe. Delegat neće dozvoliti obavljanje dužnosti službenoj osobi koja nema validnu licencu/akreditaciju.


DRESOVI
Član 15.
Gostujući klub mora poštivati boju sportske opreme kluba domaćina, koja je prijavljena u NS TK-a prije početka prvenstva, te se pravovremeno kod kluba domaćina informisati o boji dresova. 
Klub domaćin nastupa u prijavljenoj boji sportske opreme na utakmici. 
Ukoliko su na utakmici dresovi iste ili slične boje, o čemu odlučuje sudija, dresove će prema Pravilniku o nogometnim takmičenjima promijeniti domaća ekipa ili će gostujućoj ekipi  dresove druge boje pozajmiti domaći tim. 
Dresovi jedne ekipe moraju biti istih boja i na poleđini označeni jasno čitljivim brojevima od 1-99 smještenim u sredini, visine između 25 -35 centimetara. 
Golman mora nositi dres koji se vidno bojom razlikuje od dresova njegovih suigrača, igrača protivničkom tima i sudija. 
Brojevi na dresovima moraju odgovarati onima na popisu igrača u zapisniku utakmice. 

JAVNE OPOMENE I ISKLJUČENJA

Član 16.
Javne opomene se evidentiraju automatski i shodno PONT-u se primjenjuje nastup igrača. Ukoliko je isključenje igrača ili službenih lica evidentirano kao nasilno ponašanje primjenjivat će se sankcije prema disciplinskom pravilniku.
Utvrđuje se taksa za žuti karton 5 KM, a za crveni karton 10 KM.


UTVRĐIVANJE PLASMANA

Član 17.
Klub koji pobijedi osvaja (3) boda, u slučaju neriješenog rezultata svaka ekipa osvaja po (1)
bod.
Plasman ekipa se utvrđuje zbirom osvojenih bodova, na osnovu tabele koja se vodi za stalna takmičenja po bod sistemu. Tabela sadrži: rezultat utakmice odgovarajućeg kola, imena timova koja se takmiče, broj osvojenih bodova i broj primljenih i datih golova.
Detalje oko utvrđivanja plasmana reguliše član 43. Pravilnika o Nogometnim takmičenjima. Najuspješnijim ekipama -pobjenicima liga bit će odjeljen pehar u trajno vlasništvo
Najbolje plasirane ekipe po kategorijama su pobjednici lige za sezonu 2025/2026. 
Pobjednik u kvalitetnoj ligi pretpionira – mlađih pionira  godište 2013 nastavlja takmičenje na nivou NS F BiH.
Izuzima se ekipa HNK Orašje koja po automatizmu nastavlja takmičenje kao predstavnik Posavske županije na nivou NS F BiH.


ŽALBE

Član 18.

Najave žalbe na odigranu utakmicu u pismenoj formi,  dostavlja se u roku od 24 sata po odigranoj utakmici, a žalba sa obrazloženjem i dokazom u uplaćenoj taksi u iznosu od 200 (dvijesto) KM dostavlja se u roku od 48 sati po odigranoj utakmici. 
Ukoliko rok za žalbu ističe u nedjelju ili na državni praznik, rok se produžava za naredna 24 sata. 
Žalba se podnosi organu koji rukovodi takmičenjem. Žalba na odluku rukovodioca takmičenja i odluku disciplinskog sudije podnosi NS TK-a. 
Žalba na prvostepene odluke podnosi se u roku od osam dana od dana prijema odluke.



ZAVRŠNE ODREDBE

Član 19. 
Nogometni turniri ne mogu se organizovati tokom trajanja takmičarske sezone bez dobivanja posebnog odobrenja matičnog Fudbalskog Saveza Tuzlanskog kantona. Škola fudbala ili fudbalski klub koji bude organizovao turnire bez odobrenja Saveza, kao i škola fudbala ili fudbalski klub koji bude učestvovao na takvim turnirima, snosiće disciplinsku kaznu u iznosu od 500 KM, a u ponovljenom slučaju biće automatski isključen iz daljeg toka takmičenja.

Uz Propozicije takmičenja  primjenjivati će se propisi Nogometnog saveza Federacije BiH i  Pravila nogometne igre.

Propozicije stupaju na snagu danom donošenja, a primjenjivat će se u takmičarskoj 2025/2026. godini.

Dodatka propozcijama uslovi za dječiji nogomet.

Tuzla, august 2025.

PREDSJEDNIK NS TK-a
                                                                         Dafić Damir






DODATAK PROPIZICIJA – DJEČJI NOGOMET



PRETPIONIRI 2014 i mlađi    - SISTEM 8 + 1

PRAVILA IGRE

· Igralište mora imati oblik pravougaonika., obilježeno malim kapicama –čunjevima, između 16 metara. Veličina igrališta je 70 x 45 metara.

· Dimenzije vratarevog prostora su 5,5 x 18,50 m, Dimenzije vrata su 5 x 2 m. 
· Tačka za penal : 9 m od gola;

· Broj igrača u polju je 9 (8 igrača + golman). Najveći broj rezervnih igrača je 5 (4 igrača + golman). U zapisnik utakmice svaka ekipa može maksimalno upisati 14 igrača.

· Igraju se 4 perioda po 10 minuta ( nakon prve i treće četvrtine pauza je 1 minut, a nakon druge četvrtine pauza je 3 minuta). Mijenjanje strana je na poluvremenu.

· Aut se izvodi rukom - protivnik kod izvođenja prekida mora biti odmaknut najmanje 5 metara

· Lopta: veličina 4. Lopte za igru dužan je obezbijediti domaćin (prvoimenovana ekipa iz rasporeda takmičenja).

· Nema offside pravila.

· Nakon gol-auta golman loptu u igru ubacuje nogom, pri čemu u kazneni prostor smiju ući samo golmanovi saigrači, dok protivnički igrači mogu ulaziti u kazneni prostor tek nakon odigrane lopte. 

· Igrač koji napušta igru čini to u prostoru za izmjene. Igrač koji ulazi u igru to također čini u prostoru za izmjene, ali tek pošto igrač koji izlazi potpuno pređe aut liniju.

·  Delegat na utakmici kontroliše izmjene igrača. Jedan (1) sudija sudi utakmicu.







PJETLIĆI 2015- i mlađi (STARIJI PJETLIĆI)  -SISTEM 8 + 1


PRAVILA IGRE

· Igralište mora imati oblik pravougaonika., obilježeno malim kapicama –čunjevima. između 16 metara. Veličina igrališta je 70 x 45 metara.

· Dimenzije vratarevog prostora su 5,5 x 18,50 m, 

· Dimenzije vrata su 5 x 2 m. 

· Tačka za penal : 9 m od gola;

· Broj igrača u polju je 9 (8 igrača + golman). Najveći broj rezervnih igrača je 5 (4 igrača + golman). 

· U zapisnik utakmice svaka ekipa može maksimalno upisati 14 igrača.

· Igraju se 4 perioda po 10 minuta ( nakon prve i treće četvrtine pauza je 1 minut, a nakon druge četvrtine pauza je 3 minuta). Mijenjanje strana je na poluvremenu.

· Aut se izvodi rukom - protivnik kod izvođenja prekida mora biti odmaknut najmanje 5 metara

· Lopta: veličina 4. Lopte za igru dužan je obezbijediti domaćin (prvoimenovana ekipa iz rasporeda takmičenja).

· Nema offside pravila.

· Nakon gol-auta golman loptu u igru ubacuje nogom, pri čemu u kazneni prostor smiju ući samo golmanovi saigrači, dok protivnički igrači mogu ulaziti u kazneni prostor tek nakon odigrane lopte. 

· Igrač koji napušta igru čini to u prostoru za izmjene. Igrač koji ulazi u igru to također čini u prostoru za izmjene, ali tek pošto igrač koji izlazi potpuno pređe aut liniju.

· Delegat na utakmici kontroliše izmjene igrača. Jedan (1) sudija sudi utakmicu.










PJETLIĆI 2016 i mlađi (MLAĐI PJETLIĆI)  - SISTEM 7 + 1

 
PRAVILA IGRE

· Igralište mora imati oblik pravougaonika, obilježeno malim kapicama –čunjevima između 16 metara, dimenzije 60x45 m

· Dimenzije vratarevog prostora su 5 x 15 m, 

· Dimenzije vrata su 5 x 2 m. 

· Tačka za penal : 8 m od gola;

· Broj igrača u polju je 8 (7 igrača + golman). Najveći broj rezervnih igrača je 4 (3 igrača + golman).

· U zapisnik utakmice svaka ekipa može maksimalno upisati 12 igrača.

· Igraju se 4 perioda po 10 minuta ( nakon prve i treće četvrtine pauza je 1 minut, a nakon druge četvrtine pauza je 3 minuta). Mijenjanje strana je na poluvremenu.

· Aut se izvodi rukom - protivnik kod izvođenja prekida mora biti odmaknut najmanje 5 metara

· Lopta: veličina 4 . Lopte za igru dužan je obezbijediti domaćin (prvoimenovana ekipa iz rasporeda takmičenja).

· Nema offside pravila.

· Nakon gol-auta golman loptu u igru ubacuje nogom, pri čemu u kazneni prostor smiju ući samo golmanovi saigrači, dok protivnički igrači mogu ulaziti u kazneni prostor tek nakon odigrane lopte. 

· Igrač koji napušta igru čini to u prostoru za izmjene. Igrač koji ulazi u igru to također čini u prostoru za izmjene, ali tek pošto igrač koji izlazi potpuno pređe aut liniju.

· Delegat na utakmici kontroliše izmjene igrača. Jedan (1) sudija sudi utakmicu.









PJETLIĆI 2017  i mlađi   - SISTEM 5 + 1


PRAVILA IGRE 

· Igralište mora imati oblik pravougaonika. Dužina igrališta je 45 x 25  metara 
                                                                                                
· Dimenzije vrata su 3 x 2 m. Vratarev prostor 5x10 m.

· Tačka za penal : 6 m od gola.

· Utakmice se igraju loptom veličine 4. Lopte za igru dužan je obezbijediti domaćin (prvoimenovana ekipa iz rasporeda takmičenja). 

· Broj igrača u polju je 6 (5 igrača + golman) Najveći broj rezervnih igrača je 4 (3 igrača + golman). U zapisnik utakmice svaka ekipa može maksimalno upisati 10 igrača. 

· Utakmice se igraju u 4 perioda po 8 minuta (nakon prve i treće četvrtine pauza je 1 minut, a nakon druge četvrtine pauza je 3 minute). Mijenjanje strana je na poluvremenu.

· Aut se izvodi nogom sa uzdužne linije terena ali OBAVEZNO se mora odigrati lopta po tlu. Golman nakon gol–auta loptu u igru ubacuje rukom. Protivnik kod izvođenja prekida mora biti odmaknut najmanje 3 metra.

· Nema offside pravila. 

· Igrač koji napušta igru čini to u prostoru za izmjene (zapisnički sto). Igrač koji ulazi u igru to također čini u prostoru za izmjene, ali tek pošto igrač koji izlazi potpuno pređe aut liniju. Protivnička ekipa ostaje izvan kaznenog prostora dok lopta ne uđe u igru. Pri izvođenju gol auta ne može se postići pogodak.


· Delegat na utakmici kontroliše izmjene igrača. Jedan (1) sudija sudi utakmicu.




image1.png




